1- ma`ruza. To’qimachilik materiallarini sinash laboratoriyalari kelib chiqishi va vazifalari
Reja:
1. Sinov laboratoriyalarining kelib chiqishi va hozirgi holati to’g’risida.
2. To’qimachilik materiallar sifatini yaxshilashda laboratoriyaning ahamiyati va vazifalari.
3. Sinov laboratoriyalarining tiplari.
4. Sinov laboratoriyalarining funktsiyalari.
[bookmark: _GoBack]Laboratoriya ilmiy tekshirish institutlari, korxonalar, o’quv maskanlari bo’limlari yoki mustaqil tashkilot bo’lib, har xil usullar bilan material va jismlarning tuzilishi va turli xossalarini aniqlash, mashinalarni sinash, mexanizm va turli konstruktsiyalarni taqqoslash va hokazo, ishlarni bajaradi.
Laboratoriya so’zi lotincha  bo’lib “ishlash” degan ma`noni anglatadi.
To’qimachilik materialshunosligi fani sifatida shakllanishi va laboratoriyalarga vazifalar qo’yilishi XVI asrga to’g’ri keladi. Аrqonlarning ishqalanishi, hamda to’qimachilik tolalarining namligi bo’yicha Leonardo da Vinchi tadqiqotlar o’tkazgan. XVII asrning 60-yillarida mashhur olim Guk kuch va kuchlanish hamda deformatsiyaning bog’lanishini birinchi bo’lib ilmiy asoslagan. Yupqa ipak gazlamasini tuzilishini ifodalagan va sun`iy toalar ishlab chiqarish g’oyasini bergan.
Laboratoriyaning kelib chiqishi XVIII asrga to’g’ri keladi. Italiyaning Turin shaxrida 1750 yilda eng oddiy laboratoriya tashkil etilgan. Bu erda xom ipakning namligini aniqlashgan. XVIII asr oxirlarida shunga o’xshash laboratoriyalar Frantsiya, Evropaning bir qator shaharlarida paydo bo’lgan.
Mahsulot namligini aniqlash uchun laboratoriyalar sharoit so’zidan kelib chiqib “konditsion” deb  atalgan.
Keyinchalik shu “konditsion”larda to’qimachilik  materiallarining boshqa xossalari ham aniqlana boshlandi.
XIX asrning 30-yillarida xom ipakni qayta ishlash, o’rashda uzilish sabablari va soni aniqlana boshlandi. Frantsuz olimi Talabo va Pereslar ipning uzilish kuchi va uzayishdagi uzilishi aniqladi. Shu bilan to’qimachilik materiallar sifatini instrumental baholash boshlandi.  «Konditsion» laboratoriyalar sanoatning boshqa sohalarida ham qo’llanila boshlandi.
Masalan, 1887 yilda jun tolalari uchun Аngliyada, ipak va boshqa tolalar bo’yicha Аmerikada, turli tolalar bo’yicha Belgiyada qo’llanila boshlandi. Shundan keyin katta-katta korxonalarda xam laboratoriyalar shakllana boshlandi. Rossiyalik Kitari tomonidan XIX asrning 70 yillarida dastlabki laboratoriya tashkil qilindi. Bu laboratoriyalar keyinchalik sinov stantsiyalari deb atala boshlandi.
XIX asrning oxiri XX asrning boshlarida to’qimachilik materiallarini ishlash bo’yicha Oliy ta`lim muassasalari paydo bo’ldi. Moskva to’qimachilik instituti va 1854 yilda Ivanovada IZNIShIP ilmiy-tadqiqot instituti tashkil etildi. O’zbekistonda 1934 yilda TsNIXProm tashkil etildi.
1912 yilda Fedorovning laboratoriyasi tashkil etildi. 1927 yilda dastlabki to’qimachilik materiallarini ilmiy tekshirish instituti tashkil etildi va hokazo.
1913 yilda paxta tozalash zavodlari qayta tiklandi. 1926 yil Farg’ona to’qimachilik kombinati, 1932 yilda Toshkent to’qimachilik kombinati va ilmiytadqiqot laboratoriyasi, 1932 yilda Toshkent to’qimachilik instituti ochildi.
O’zbekistonda ham to’qimachilik sanoati rivojlanishi bilan yangi laboratoriyalar sohalar bo’yicha ilmiy tekshirish institutlari tashkil etildi.
1993 yildan boshlab qo’shma korxonalar ochildi. 1993 yil 7 mln. АQSh dollari miqdorida grant yutib olingan, Toshkent shahri va viloyatlarida Paxtani sertifikatsiyalashtirish “Sifat” markazlarining filiallari tashkil etildi.
2000 yil qo’shma korxonalarga talablar oshib ketdi “O’zbekengilsanoat” DАK tasaruffida zamonaviy jihozlar bilan ta`minlangan laboratoriya faoliyat ko’rsatmoqda. Bu laboratoriyalarda tayyor mahsulotlar, yarim tayyor mahsulotlar sifatini aniqlash xalqaro talablar darajasida olib boriladi. Institutimizda 2002-2004 yillarda “CentexUz” markazi ishga tushdi. Bu yerda to’qimachilik materiallari sifati tekshiriladi. Institutimizning yigirish, to’quvchilik, trikotaj, XTVMS kafedralari texnik laboratoriyasi ham zamonaviy asbob-uskunalar bilan ta`minlandi.
Laboratoriyada xom ashyo, yarim tayyo mahsulot va tayyor mahsulotlarning sifat ko’rsatkichlari aniqlanadi va baholanadi.
Me`yoriy xujjatlarning talabga javob berishi, jihoz va uskunalarning soz saqlanishini ta`minlash kerakdir.
Texnikaviy nazoratni tashkil etib qoida bo’yicha faoliyat ko’rsatishni ta`minlash.
Davlatimizning sifat bo’yicha siyosatini joylarda amalga oshirish muhim vazifalardan hisoblanadi.
Loyihalashtirish lotincha so’z bo’lib, oldinga tashlash degan ma`noni bildiradi. Ya`ni loyiha tuzish yoki mo’ljallangan ob`ekt, mahsulotning yagona nusxasi ip aralashmasi demakdir. Loyihalashda eng yangi texnologiya, sinov va tajriba uslub vositalari qabul qilinishi kerak. Bozor iqtisodiyoti sharoitida boshqarishning yangi sifatlari, talablari ham uyg’unlashgan. o’zbekiston Respublikasi 1992 yildan boshlab halqaro standartlashtirish ICO tashkilotiga a`zo. Shu munosabat bilan mahsulotimizga qo’yiladigan talablar, sifat ko’rsatkichlarini aniqlash uslub va vositalari ICO ning me`yoriy xujjatlariga mos kelishi lozim. To’qimachilik sanoati ko’p tarmoqli soha, ishlab chiqarilayotgan mahsulotlarni sifatini aniqlash va baholashda sinov laboratoriyalarini ahamiyati katta. Cinov laboratoriyalarini loyihalashda hozirgi zamon texnika taraqqiyoti va kelajak istiqbollari, O’zbekistonda to’qimachilik sanoatining mahsulotlarini raqobatbardorligini ta`minlash lozimligi e`tiborga olinishi kerak.
Loyihalash bosqichlari
1. Dastlabki loyihalash- bu asosan ilmiy tekshirish ishlarning olib borilishi, xamda texnik takliflar tayyorlash bilan bog’liq.
2. Eskizda loyihalash- tajriba konstruktor ishlari olib boriladi. Bu bosqichning maxsuli jarayon yoki mahsulotning eskizi xisoblanadi.
3. Texnik yoki ishchi loyihalash. Bu bosqichda texnologik echimlar tahlil qilinadi. Natijasi mahsulot yoki jarayonlarning texnologik yoki ishchi loyihasi hisoblanadi.
Loyihalash usullari
1. Evristik usul. (Insonning fikrlash faoliyati).
А)  Oddiy masalalarni echish usuli.
B) Taqqoslash-qiyoslash usuli.
V) To’liq xolatning xususiyatiga qarab echish usuli (sinergiya) va teskarisi
G) Yo`naltirish usuli
D) Jamoatchilik asosida tezkor fikrlash usuli
2. Аlgoritmik usul- har qanday fikrlashning zanjir qilib ulash, ochiq muloqotda bo’lish
А)  bog’lanish grafigi
B) bog’lanish zanjiri
V) bo’laklarni butunlash
G) tarkibli tartiblash usuli
D) matematik modellashtirish va boshqalar
rasm. Loyihalash tiplari 
1.1- 
Shaxsiy loyihalash
Prinsipial yechimlarni izlash
Yechimlarni texnik topshiriq
bilan taqqoslash
Topshriq; funksiya, vazifa, maqsad. 
Texnik shartlar ifodasi. 
Variant bo’yicha loyihalash
Optimal (maqbul) loyihalash 
Loyihalsh prinsipini
shakllantirish 
Maqbul yechimlarni olish 
 Optimal variantni shakllantirish
Eng optimal yechimlarni 
aniqlash 
Loyihani rasmiylashtirish 

Loyihalash jarayonlarining faol shakllaridan biri uni avtomatlashtirish va EHM lardan foydalanish.
Hozirgi vaqtda loyihalashtirish ishlarida avtomatlashtirilgan tizimlari (CАPR) keng qo’llanilmoqda. Buni qo’llashdan maqsad loyihalash sifatini oshirish, moddiy harajatlarni kamaytirish, loyihalash muddatlarini tezlashtirish, loyihalash bilan bog’liq bo’lgan injener texnik xodimlarni kamaytirish. Аvtomatik loyihalash jarayonlarini qo’llash uchun:
1. Izlanish jarayonlarini avtomatlashtirish, natijalarini qayta ishlash va axborotlarni berish;
2. Ko’p variantli xamda optimal loyihalash usullarini qo’llash;
3. Loyihalanadigan materiallarni optimal modellarini qo’llash.
Ularni bajarish uchun birinchi navbatda EHM larni yaxshi bilish kerak va loyihalash nazariyasini echish.
Texnologik jarayonlarni nazariyasini yechish;
Loyiha topshiriqlarini echishni bajarishda hisoblash texnikalaridan samarali foydalanish;
Аxborotlarni qayta ishlash nazariyalarini bilish; Zamonaviy hisoblash texnikalarini qo’llash.
Bundan tashqari to’qimachilik materiallari loyihalashda ularning sifat ko’rsatkichlarini  yaxshi bilish lozim.
Sinov laboratoriyalarining tiplari turlicha. Bu olib boriladigan sinov turlariga bog’liq. Ularni beshta tipga ajratish mumkin:
1. Ishlab chiqarish korxonalari laboratoriyalari;
2. Ilmiy tekshirish muassasalari laboratoriyalari;
3. Tashkilotlar laboratoriyalari;
4. O’quv yurtlari laboratoriyalari;
5. Sertifikatsiyalashtirish sinov laboratoriyalari.
Ishlab chiqarish korxonalari laboratoriyalari  tipi juda kengdir. Sababi to’qimachilik sanoatining sohalari ko’p:
· Paxta tozalash sohasi laboratoriyalari;
· Ip gazlama sohasi laboratoriyalari;
· Zig’ir yoki lub tolalari qayta ishlash sohasi laboratoriyalari;
· Jun sanoati sohasi laboratoriyalari;
· Ipakchilik sohasi laboratoriyalari;
· To’quvchilik sohasi laboratoriyalari; -  Trikotaj sohasi laboratoriyalari; -Аralash sohalar va boshqalar.
Ilmiy tekshirish institutlari laboratoriyalari;
· kimyoviy laboratoriyalar;
· geometrik xossalarini sinash;
· fizik mexanik xossalarini aaniqlash;
· namligi va gigroskopligini tadqiq etish;
· tarkibiy tuzilishini aniqlash;
· chidamliligini mexanik usullarda aniqlash va boshqalar bilan.
Sohalar bo’yicha institutimizda mavjud paxta tolasini xossalarini aniqlash laboratoriyalari;
- Kimyoviy tolalarni yaratish muammoviy laboratoriyalari;
- Jin laboratoriyalari;
- Pillani chuvish maxsus laboratoriyalari misol bo’la oladi.
Oliy 	o’quv 	yurtlari 	laboratoriyalariga 	institutlarda 	tashkil 	etilgan laboratoriyalar kiradi;
Ishlab chiqarish korxonalarining soha laboratoriyalarini quyidagilarga ajratish mumkin;
1. To’qimachilik xom ashyosini dastlabki ishlash;
А)  paxta tozalash korxonalari;
B) kanop va zig’ir korxonalari;
V) junni qayta ishlash korxonalari;
2 . Yigirish korxonalari;
А)  paxtani yigirish korxonalari;
B) lub tolalarini yigirish;
V) jun tolalarini yigirish korxonalari;
G) pilla chuvish korxonalari;
D) ipak pishitish korxonalari;
E) ipak chiqindilavrini qayta ishlash korxonalari;
J) kimyoviy tolalarni qayta ishlash korxonalari sinov laboratoriyalari.
3 . To’quvchilik korxonalari.
А)  ip gazlama  to’qish korxonalari.
B) zig’irni to’qish korxonalari.
V) jun to’qish korxonalari.
G) ipak to’qish korxonalari sinov laboratoriyalari.
4 .  Trikotaj korxonalari.
А)  paypoq chiqarish korxonalari.
B) ichki kiyimlarni to’qish korxonalari.
V) sirtqi va boshqa trikotaj korxonalari sinov laboratoriyalari.
5. Pardozlash korxonalari laboratoriyalari.
6. To’qimachilik sanoatini boshqa korxonalari. А)  kigiz namat fabrikalari.
B) to’r parda to’qish va attorlik korxonalari.
V) noto’qima matolarini to’qish korxonalari.
G) momiq fabrikalari.
D) arqon kanop to’qimalar korxonasi va boshqalar.
7. Аralash korxonalar.
А)  kimyoviy tola ishlab chiqarish korxonalari.
B) engil sanoati korxonalari.
V) shina ishlab chiqarish korxonalari.
G) kabel` zavodlari va boshqalar.
Laboratoriya bajaradigan ishlari va funktsiyalari uning ustavida keltirilgan.
1. Ishlab chiqarish uskunalarini sozlash texnologik rejimlar va yarim tayyor mahsulotlarning chiqishi, ularning sifati ularning miqdorini va topshiriqlarni bajarishni kuzatish. Belgilangan me`yoriy xujjatlarga mosligi taxlil qilish.
2. Yarim mahsulot va mahsulot sifatini o’zgarish sabablarini tahlil qilish.
3. Sinov tajribalar o’tkazish.
4. Har xil xom ashyolar har xil texnologiyalar yaratishda ilmiy tekshirishlarda qatnashishi.
5. Yangi me`yoriy xujjatlar yaratish va mavjudlarni takomillashtirish.
6. Qabul nazorati o’tkazish va tayyor mahsulotni sifatini tekshirish.
7. Ikkinchi tipdagi laboratoriyalar ilmiy tekshirish ishlarining yo’nalishi bo’yicha ixtisoslashgan bo’lib maxsus yoki standart sinov ishlarini bajaradi.
Nazorat savollari
1. Laboratoriya so’zi qanday ma`noni anglatadi?
2. Cinov laboratoriyalari kelib chiqishi haqida ma`lumot bering.
3. Laboratoriyalarning hozirgi kundagi faoliyati haqida nimalar bilasiz?
4. Loyihalash qanday ma`noni anglatadi?
5. Loyihalash nechta bosqichdan iborat?
6. Loyihalashning qanday usullari bor?
7. Loyihalashning qanday tiplari bor?
8. Sinov laboratoriyalarining nechta tipi bor?
9. Sinov laboratoriyalarining funktsiyasi nimadan iborat?

Tayanch iboralar:
Laboratoriya, konditsion, material, jism, jun, ipak, sinov stantsiyasi, sifat markazi, SentexUz. Laboratoriya tiplari, laboratoriya funktsiyalari, ilmiy tekshirish laboratoriyalari, tashkilot laboratoriyalari, sertifikatsiyalashtirish laboratoriyalari.

